
KELMA TA’ FARAG GHALL-IMWEGGGHIN

Aktar ma nagra 1-Vangelu, aktar nikkonvinci ruhi li Alla taghna huwa dejjem grib il-bniedem
ferut u mugugh! Lil Alla dejjem insibuh fuq in-naha ta’ min hu vittma u min jaqlaghha fuq
rasu. Dan jikkonfermah Gesu fil-Vangelu tal-lum (Mt 5:17-37). Min is-soltu jagra dan il-
Vangelu mil-lenti tal-morali forsi ma jifhimnix; imma I-Kelma ta’ Alla mhix biss “gharbiel
tal-morali”, imma hija espressjoni li turina kemm Alla ghandu empatija maghna. Ghax
dagskemm nistghu nkunu minn dawk li bl-imgiba taghhom iweggghu lill-ohrajn (dan huwa
dnub), dagstant iehor nistghu nkunu fuq in-naha tal-imweggghin.

Fil-fatt, meta Gesu jfakkarna fil-hames kmandament “la toqtolx”, hu mhux biss ged jghidilna
li I-omic¢idju huwa hazin, imma ged ihoss ma’ min igarrab il-vjolenza u hajtu hija mtertga bl-
atrocita ta’ haddiehor. Geslt mhux biss huwa qrib dawk li hajjithom tinhasad, imma wkoll tal-
familjari taghhom. Ilkoll konxji minn kemm tbatija jghaddu I-familjari tal-vittmi tal-
kriminalitd jew ta’ dawk li jinqatlu! Gest mhux indifferenti quddiem din it-tbatija u jaghmel
lilu nnifsu qrib ta’ dawn il-persuni.

Gesu jigbdilna l-attenzjoni li mhux bis-sejf tal-azzar biss tista’ tnehhi 1-hajja ta’ haddiehor,
imma wkoll bis-sejf tal-laham — l-ilsien! Hawn min ghandu I-hila 1i jizbrana persuna bi Isienu
— bil-gideb, iz-zekzik, it-tghajjir, it-tpacpic fieragh, il-qlajjiet, kliem ingurjuz, kliem li
jwaqqga’ ghaz-zuffjett... Ilkoll nafu xi tfisser meta ssib ruhek fi Isien in-nies u vittma ta’
xnighat immirati biex jassassinaw il-karattru! Kliem barra minn postu u li joffendi jaf jolgot
fil-laham il-haj, jinfed il-qlub, jaghmel gerhat li jdumu biex jaghlqu u jaf jikkawza hsarat
irreparabbli. Gesti huwa grib tal-bniedem midrub b’dan il-mod. Huwa jifrex l-ingwent tal-
balzmu fuq dawn il-gerhat.

Meta mbaghad jirreferi ghal min ikun qed itella’ 1-offerta tieghu fuq l-altar u jiftakar li “huh”
ghandu xi haga kontrih, inhoss li Gesu qged jirreferi ghal dawk li huma mwegggha minhabba
l-gdiedem, il-glied, il-firdiet u l-kunflitti li ghandna bejnietna hafna drabi fuq il-hmerijiet.
Dawn l-esperjenzi nghaddu minnhom fuq ix-xoghol, fost il-girien, fl-ghaqdiet, fil-kazini, fil-
kumitati... Kollha huma esperjenzi koroh, imma l-aghar huma dawk fi hdan il-familji. Min
hu sinc¢ier mieghu nnifsu jaf li dawn it-tensjonijiet huma kawza ta’ wegghat kbar u jnisslu
dwejjaq tal-wahx, tant li wiehed ikun irid jirranga, imma biex ma jagax ghall-iehor, jibga’
jzomm il-punt. Ftit ilu ltqajt ma’ omm li ilha snin miksura ma’ bintha. Din 1-omm ghandha
galbha maghsura ghaliex ma tistax thaddan lil ulied bintha, tant li bkiet quddiemi. Imma
mbaghad mhix lesta li taghmel l-ewwel pass ghar-rikonc¢iljazzjoni.

Fl-istess nifs li jsemmi I-glied ta’ bejnietna, Gestu ghandu kelma wkoll ghal dawk li jirrikorru
ghand il-grati biex isibu gustizzja. Donnu 1-Vangelu miktub ghalina, ghax fis-so¢jeta taghna
ma humiex ftit dawk li jieklu l-ghatba tal-qorti — jew ghax itellghu lill-ohrajn, jew ghax I-
ohrajn itellghu lilhom. Huwa minnu li I-qorti taqgta’ s-sentenzi, imma l-esperjenza tghallimna
li certi kazijiet li jitressqu quddiem l-imhallef ma jaghlqux mal-ghoti tas-sentenza imma
jibgghu griehi miftuha — anzi, xi drabi l-istess process u decizjoni tal-qorti jafu joholqu
tbengil psikologiku serju fil-persuni innocenti. Lil dawn il-persuni Gesti ma jinsihomx, imma
jiegaf maghhom u jibki maghhom.



Gesu ghandu kelma ta’ farag u moghdrija wkoll ghal dawk li gqalbhom tqila minhabba I-
problemi li jfaqgsu fiz-zwigijiet li suppost huma esperjenza ta’ mhabba. Mhux il-kaz li Gest
jghid biss li 1-adulterju kien u jibga’ hazin; imma huwa jaghder lil dik il-persuna mizzewga li
hajjitha ssir herba meta titlef lis-siehba ta’ hajjitha. Niftakar ragel tal-familja jfissirli t-tbatija
li kien ghaddej minnha ghax martu telqitu hin bla waqt. Darba ohra kien hemm mara
mizzewga li qaltli li filghaxija kellha taghmel bagalja bi ftit hwejjeg u tohrog minn darha,
ghax zewgha li kien jahgarha, kec¢ieha ’1 barra. F’dawn id-drammi tal-hajja hemm individwi
responsabbli ta’ ghemil zbaljat, imma hemm ohrajn li huma feruti gravament. Gesi
jimmedesima ruhu ma’ dawn tal-ahhar u bha¢-Cirinew jghinhom jerfghu s-salib tqil tal-hajja.

U meta jghid 1i huwa hati ta’ adulterju f’qalbu anki min ihares lejn mara mizzewga u
jixtiegha, Gesu gieghed ihoss mal-mara mizzewga li ma ghandhiex tkun uzata, abbuzata u
sfruttata biex ir-ragel jissodisfa 1-bzonnijiet tieghu! F’¢ertu sens, imgiba adultera tista’ ssehh
ukoll bejn koppja mizzewga meta r-ragel ma jkollux stima lejn martu. Il-mara ghandha d-
dinjita taghha li trid tigi rrispettata f’kull waqt u gatt ma ghandha titqies bhala oggett li r-ragel
ghandu xi dritt li jiskapriccaha. Ghalhekk, filwaqt li ged jikkundanna l-adulterju, Gesu
qieghed jiddefendi lill-mara biex iharisha minn dawn il-wegghat profondi.

Ukoll meta Gesu jghid li kliemna ghandu jkun “iva, iva” u “le, le”, huwa qieghed jesprimi
solidarjeta ma’ dawk li jhossu li haddiehor li jkunu wrewh fiduc¢ja jkun dahak bihom. B’xorti
hazina, il-kliem sar irhis wisq u facli nilaghbu bil-kliem u konsegwenza ta’ dan nilaghbu bin-
nies. Bir-ragun twegga’ meta xi hadd jaghtik kelma, inti tafdah, imbaghad issib li jkun
ghaddiek biz-zmien. Id-daqqa tkun ehrex jekk min jittradik, ikun sahhah il-weghda li jkun tak
bil-gurament. Ghalhekk, Gesti ged vicin dawn il-vittmi u joffri li jinfaxxalhom il-gerhat.

Barra 1-wegghat tal-qalb, hemm ukoll wegghat tal-gisem. Meta llum geghdin niccelebraw
Jum il-Morda, niftakru li 1-marid qatt ma huwa piz, u l-familja u s-so¢jeta huma fid-dmir li
joffrulu I-kura ordinarja biex ma jbatix u jfiq. Tal-misthija li hemm min bla kuxjenza jaghmel
sfruttament finanzjarju mill-morda. Min-naha l-ohra, nafu li gieli jkun hemm pazjenti fl-
isptarijiet li jkollhom galbhom imtaqgla, mhux minhabba l-mard li jkollhom imma ghax
ihossuhom abbandunati jew sfruttati wkoll mill-familja u minn grabathom. Fil-Vangelu
hemm diversi grajjiet li juruna kemm Gest kellu galb li thoss ghall-marid u kien jagixxi biex
itaffi kull ghamla ta’ tbatija. Illum ukoll Gest ghadu qrib tal-marid. Hafna drabi Alla jingeda
bina I-bnedmin, anki b’dawk li ma jemmnux jew ghandhom id-dubji tal-fidi, biex idewwaq
imhabbtu lill-morda. Dan jghodd partikularment ghal dawk 1i jagdu fil-professjoni medika u
b’hidmiet ohra fl-isptarijiet.



